
JPDP SIASAT INSIDEN KETIRISAN DATA PERIBADI PEMOHON
UNIVERSITI TEKNOLOGI MARA (UiTM)

Jabatan Perlindungan Data Peribadi (JPDP) memandang serius insiden ketirisan data
peribadi lebih 11,000 orang pemohon Universiti Teknologi MARA (UiTM) seperti yang
dilaporkan oleh seorang pengguna Twitter melalui ciapannya pada Selasa, 9 Mei 2023
yang lalu.

JPDP telah menghubungi UiTM pada hari yang sama bagi mendapatkan maklum balas
dan status pemilikan data yang terlibat. Kami juga bekerjasama dengan pihak
CyberSecurity Malaysia (CSM) untuk menjalankan siasatan lanjut berhubung insiden
yang berlaku bagi mengenal pasti sama ada terdapat sebarang pelanggaran di bawah
Akta Perlindungan Data Peribadi 2010 [Akta 709].

Saya menggesa agar semua Pengguna Data untuk mematuhi Prinsip, Peraturan dan
Standard Perlindungan Data Peribadi di bawah Akta 709. Pengguna Data juga
diingatkan agar lebih teliti dan berhati-hati ketika memproses data peribadi bagi
mengelakkan berlakunya insiden ketirisan data peribadi akibat kecuaian.

PROF. DR. MOHD NAZRI BIN KAMA
KETUA PENGARAH
JABATAN PERLINDUNGAN DATA PERIBADI

11 Mei 2023



